
Па дз еяй тыдня 
с та ла прыпы-
неньне на паўго-

ду візавых санкцыяў 
супраць 36 высокапа-
стаўленых беларускіх 
чыноўнікаў улучна з прэ-
зыдэнтам Аляксандрам 
Лукашэнкам. Такое ра-
шэньне прыняла Рада 
Эўразьвязу 13 каст-
рычніка ў Люксэмбургу.

Эўразьвяз спадзяец-
ца, што цягам паўгада-
вога выпрабавальнага 
тэрміну Менск зробіць 
канкр этныя кр окі  ў 
галіне дэмакратызацыі, 
прадэманструе большую 
павагу да правоў чалаве-
ка ды грамадзянскіх свабодаў.

На перамовы з высокімі служ-
бовымі асобамі ЭЗ у Люксэмбург 
быў запрошаны міністар замежных 
спраў Беларусі Сяргей Мартынаў. 
Раней кантакты ЭЗ зь беларускімі 
ўрадоўцамі былі абмежаваныя 
ўзроўнем намесьнікаў міністра.

Чорны сьпіс чыноўнікаў, якім за-
баранілі ўезд у межы ЭЗ, быў за-
цьверджаны пасьля прэзыдэнцкіх 

выбараў 2006 году, якія Захад 
палічыў недэмакратычнымі. Зараз 
у сьпісе пакінутыя толькі пяць асо-
баў — чацьвёра падазроных у да-
тычнасьці да так званых гучных 
зьнікненьняў палітычных апанэн-
таў рэжыму ў 1999—2000 гадах ды 
кіраўніца Цэнтральнай выбарчай 
камісіі Лідзія Ярмошына.

Афіцыйны Менск успрыняў ра-
шэньне Рады ЭЗ як дыпляматычны 

прарыў, перамогу сваёй кан-
цэпцыі прагматычнага дыялёгу. 
Беларускія аналітыкі называюць 
крок Брусэлю «авансам». Частка 
апазыцыі крытыкуе ЭЗ за «здра-
ду прынцыпам», бо зьмякчэньне 
ягонай палітыкі ў беларускім пы-
таньні адбываецца акурат пасьля 
выбараў у Палату прадстаўнікоў, 
якія, паводле назіральнікаў АБСЭ, 
не адпавядалі дэмакратычным 
стандартам. Падлік галасоў ня быў 
празрыстым, ніводзін прадстаўнік 
палітычнай апазыцыі ня трапіў у 
лік дэпутатаў.

15 кастрычніка прэзыдыюм 
Палітычнай рады Аб'яднаных дэ-
макратычных сілаў (АДС) назваў 
галоўнай мэтай найбліжэйшага 
часу змаганьне за перагляд выбар-
чага заканадаўства.

«Трэба так арганізаваць моцны 
ціск на ўлады, каб усё ж зьмяніць 
Выбарчы кодэкс. Калі гэтага не 
рабіць звонку і знутры, дык мы 
зноўку прыйдзем на прэзыдэнц-
кую кампанію з тым, каб толькі ат-
рымаць доказы яе недэмакратыч-
насьці, а не змагацца за перамо-
гу», — зазначыў у інтэрвію «Радыё 
Свабода» Анатоль Лябедзька, 

лідэр Аб'яднанай грамадзянскай 
партыі.

Пад эгідай АДС створана пра-
цоўная група, якая мае падрыхта-
ваць праекты зьменаў у Выбарчы 
ды Крымінальны кодэксы. Са слоў 
А. Лябедзькі, гэта неабходна «дзе-
ля таго, каб у Беларусі праходзілі 
выбары, а ня выбарчыя кам-
паніі». Важна таксама скасаваць 
артыкулы, што прадугледжва-
юць крымінальную адказнасьць 
за грамадзкую ды палітычную 
дзейнасьць.

У прыватнасьці, зараз паводле 
артыкулу 193-1 Крымінальнага 
кодэксу могуць прысудзіць да двух 
гадоў турмы за дзейнасьць ад імя 
незарэгістраванай арганізацыі. У 
той жа час немагчыма зарэгістра-
ваць арганізацыю, калі чыноўнікі 
лічаць яе апазыцыйнай. Таксама 
да двух гадоў зьняволеньня можа 
атрымаць, напрыклад, палітык 
ці журналіст, які крытыкуе дзяр-
жаўнае кіраўніцтва, паводле ар-
тыкулу 369-1 («Дыскрэдытацыя 
Рэспублікі Беларусь»).

Працоўная група мусіць падрыхта-
ваць прапановы да 20 кастрычніка. 
Выкананьне ўладамі адпаведных 
умоў, на думку апазыцыйных лідэ-
раў, магло б стаць для Беларусі про-
пускам у Раду Эўропы.

Тым часам краіна пакрысе па-
чынае а дчуваць нас т упс твы 

глябальнага фінансавага крызысу. 
Золатавалютныя запасы Беларусі, 
разьлічаныя паводле стандартаў 
МВФ, за верасень скараціліся на 
$460 млн. (прыкладна на 10%). На 
1 кастрычніка яны склалі $4 120 
млн. Са слоў прэсавага сакратара 
Нацыянальнага банку, «крызыс у 
Расеі прывёў да таго, што расейскія 

банкі-нерэзыдэнты, а іх у Беларусі 
нямала, пачалі даваць менш ва-
люты на наш унутраны валютны 
рынак». Акрамя таго, «беларускія 
банкі пачалі ствараць падушку 
бясьпекі для падтрыманьня сваёй 
ліквіднасьці. Гэта значыць, каб у іх 
былі рэсурсы для абслугоўваньня 
сваіх кліентаў».

Паводле экспэртаў, істотна па-
горшылася сытуацыя на рынку 
аўтакрэдытаваньня. Так, некато-
рыя банкі, што актыўна працавалі 
ў гэтай галіне, часова спынілі вы-
дачу валютных крэдытаў на куплю 
аўтамабіляў. Іншыя банкі значна 

перагледзелі ўмовы заключэньня 
новых крэдытных дамоваў. Замест 
крэдытаў у замежнай валюце пра-
паноўваюцца крэдыты ў беларускіх 
рублях пад 19—21%.

Паводле прызнаньня намесьніцы 
м і н іс т р а  эк а ном і к і  Та ц я н ы 
Старчанкі, фінансавы крызыс 
паўплывае на Беларусь у сярэдне-
тэрміновай пэрспэктыве, бо эка-
номіка краіны — адкрытага тыпу. 
У прыватнасьці, калі замарудзіцца 
эканамічны рост у асноўных ганд-
лёвых партнэраў, то зьнізіцца попыт 
на беларускую прадукцыю. Таксама, 
на думку Т. Старчанкі, усясьветны 
фінансавы крызыс можа адбіцца 
на аб'ёмах вонкавага крэдытавань-
ня беларускай эканомікі ды плянах 
прыцягненьня інвэстараў.

Разам з тым чыноўніца за-
явіла, што фінансавая сыстэма 
Беларусі застаецца ўстойлівай, бо 
ў краіне яшчэ не атрымаў значна-
га разьвіцьця ўласны фінансавы, 
у тым ліку фондавы рынак, а доля 
замежных сродкаў у рэсурсавай 
базе беларускіх банкаў не перавы-
шае 14%. 

Урадоўцы дапускаюць, што ўсясь-
ветны фінансавы крызыс можа аб-
цяжарыць задачу падтрыманьня ў 
краіне высокіх тэмпаў эканамічна-
га росту. Пакуль жа ВУП расьце 
дынамічна: за студзень — верасень 
сёлета ягоны аб'ём павялічыўся 

ў параўнаньні з адпаведным ле-
ташнім пэрыядам на 10,6%, аб'ём 
інвэстыцыяў у асноўны капітал — 
на 23%.

Асноўны аб'ём інвэстыцыяў — 
гэта ўнутраныя рэсурсы, кажа 
мініс т ар эканомікі  Міка лай 
Зайчанка. Зь яго слоў, робяц-
ца захады, «каб эканоміка атры-
мала сілкаваньне ў выглядзе за-
межных інвэстыцыяў, найперш 
наўпроставых».

Так, 18 лістапада ў Лёндане ад-
будзецца першы Беларускі інвэсты-
цыйны форум. Паводле неафіцый-
ных зьвестак, туды, атрымаўшы 
магчымасьць уезду ў краіны 
Эўразьвязу, зьбіраецца прэзыдэнт 
Лукашэнка (раней паведамлялася, 
што дэлегацыю ўзначаліць прэм'ер 
Сяргей Сідорскі).

Між тым казаць пра сталы за-
ходні трэнд афіцыйнага Менску 
не выпадае, зазначаюць паліто-
лягі. Найхутчэй што прадоўжыц-
ца манэўраваньне між Масквой ды 
Захадам.

Ілюстрацыяй такой палітыкі ківа-
ча стала паседжаньне Рады бясь-
пекі, якое Аляксандар Лукашэнка 
правёў 16 кастрычніка.

Кіраўнік Беларусі заявіў, што 
Захад не адмовіцца ад спробаў 
навязаць аднапалярны сьвет. Зь 
ягоных слоў, «НАТА фактычна 
праводзіць новыя лініі падзелу ў 

Эўропе», напружанасьць на канты-
нэнце абвастраецца. «Выявіліся но-
выя рызыкі і пагрозы як Саюзнай 
дзяржаве Беларусі ды Расеі, так і 
іншым братнім дзяржавам», — ска-
заў Лукашэнка. Ён прапанаваў аб-
меркаваць пытаньне аб стварэньні 
адзінай з Расеяй сыстэмы супраць-
паветранай абароны.

На думку назіральнікаў, такім 
чынам беларускі кіраўнік дае сыг-
нал Маскве, што не зьбіраецца 
«сыходзіць на Захад». Засьведчыць 
ляяльнасьць асабліва важна напя-
рэдадні вырашальнага туру пера-
моваў пра кошт паставак расейска-
га газу ў 2009 годзе.

ПАЛІТЫКА Ű
Эўразьвяз намераны 
«мірыцца» зь 
Беларусьсю 

Высокапастаўленыя 
чыноўнікі Эўразьвязу 
прыедуць з афіцыйным 
візытам у Беларусь. Пра 
гэта стала вядома пасьля 
саміту міністраў замежных 
спраў Эўразьвязу, дзе 
прысутнічаў беларускі 
міністар Сяргей Мартынаў.

Пра дс таўнікі  ЭЗ прыед уць 
у  Беларусь ,  каб  вызначыць 

кірунак разьвіцьця палітыч-
ных і эканамічных адносінаў зь 
Беларусьсю. Падчас саміту Сяргей 
Мартынаў заявіў, што Менск гато-
вы разьвіваць якасныя адносіны з 
эўрапейскай супольнасьцю. Такія 
ж заявы прагучалі з вуснаў эўра-
пейскіх палітыкаў, у прыватнасьці 
камісара Эўразьвязу па міжнарод-
най палітыцы Хаўера Саляны.

АФІЦЫЙНА Ű
Цэнтарвыбаркам 
адхіліў скаргі 
кандыдатаў 

Скаргі грунтаваліся не на 
парушэньнях заканадаўства, 
а на эмоцыях — лічаць у ЦВК.

Цэнтральная выбарчая камісія 
падвяла вынікі выбараў дэпу-
татаў Палаты прадстаўнікоў 

Нацыянальнага сходу. На пасед-
жаньні камісіі былі разгледжаныя 
7 скаргаў кандыдатаў у дэпутаты. 
Усяго ў павестку дня ўключаныя 9 
пытаньняў, але 2 скаргі засталіся 
без адказу, паколькі заяўнікі падалі 
іх па-за вызначаным тэрмінам. 

Экс-кандыдаты дамагаліся прыз-
наньня выбараў на некаторых уча-
стках несапраўднымі й патрабавалі 
паўторнага падліку галасоў. Усім 
заяўнікам было адмоўлена ў зада-
вальненьні скаргаў. 

Падчас разгляду скаргаў чаль-
цы камісіі адзначылі, што заявы 
пра парушэньне выбарчага пра-
цэсу базаваліся не на канкрэтных 
фактах парушэньняў, а на ўласным 
разуменьні й уласнай трактоўцы 
заяўнікамі Выбарчага кодэксу й 
Канстытуцыі краіны. 

Паводле Лідзіі Ярмошынай, ЦВК 
не атрымаў канкрэтных доказаў 
парушэньняў, якія маглі б паўплы-
ваць на вынікі выбараў.

АПАЗЫЦЫЯ Ű
Зянон Пазьняк: 
«Рашэньне ЭЗ — 
правільнае» 

Старшыня Кансэрватыўна-
Хрысьціянскай партыі БНФ 
Зянон Пазьняк лічыць, што, 
прыпыніўшы санкцыі супраць 

Беларусі, Рада міністраў ЭЗ 
прыняла правільнае рашэньне. 

З. Пазьняк: «Гэта 
пр а ві льнае  р а-
шэньне. Апошнія 
гады, пасьля 2004 
году, сустракаючы-
ся з эўрапарлямэн-
тарамі, я заўсёды ім 
казаў, каб яны пас-
прыялі Беларусі, 
каб гэтыя санкцыі адмянілі. Гэта 
было абсалютна бесталковае ра-
шэньне. Санкцыі заганяюць на-
мэнклятуру ў Расею. Нам гэта ня-
выгадна. Гэтае рашэньне нічога, ап-
рача шкоды, не прынесла».

Паводле Пазьняка, наступнымі 
крокамі Эўразьвязу павінна быць 
адмена эканамічных санкцыяў і 
спрашчэньне працэдуры атры-
маньня шэнгенскіх візаў для гра-
мадзянаў Беларусі. 

Зянон Пазьняк не спадзяецца, 
што адмена санкцыяў супраць чы-
ноўнікаў дасьць прынясе імгнен-
ны вынік, але, паводле яго, гэта 
можа паспрыяць зьмене інтарэсаў 
кіроўнай намэнклятуры, пашы-
рэньню супрацы з Эўропай. «Чым 
больш будзе кантактаў з Эўропай, 
тым менш мы будзем залежныя ад 
Масквы», — лічыць палітык. 

ЭКАНОМІКА Ű
Украіна можа ня мець 
беларускага цукру 

Экспарт беларускага цукру 
ва Ўкраіну апынуўся пад 
пагрозай. Украінскі ўрад 
разглядае магчымасьць 
абмежаваньня рэжыму 
свабоднага гандлю зь 
беларускімі прадпрыемствамі 
ў сувязі з хуткім ростам 
імпарту беларускага 
цукру ва Ўкраіну. 

Гэта было б ужо другое абмежа-
ваньне. Адпаведнае рашэньне можа 
быць прынята яшчэ напрыканцы 
бягучага году. Высокапастаўленыя 
чыноўнікі пацьвярджаюць, што ва 
ўкраінскім урадзе занепакоеныя 
такім хуткім ростам паставак цук-
ру беларускай вытворчасьці. Між 
іншым, украінскі ўрад падазрае, 

што беларусы пастаўляюць трысь-
няговы цукар. 

За першае паўгодзьдзе беларускі 
цукар склаў 95% усяго імпарту 
цукру ва Ўкраіну. 

Беларускі цукар быў выключаны з 
умовы аб рэжыме свабоднага ганд-
лю паміж Беларусьсю і Ўкраінаю. 
Аднак абмежаваньне было прыпы-
ненае, паколькі імпарт беларуска-
га цукру быў, паводле ўкраінцаў, у 
межах дазволенага. Цяпер у сувязі 
са значным ростам паставак бела-
рускага цукру ўкраінцы разгля-
даюць магчымасьць узнаўленьня 
абмежаваньняў. 

ГРАМАДЗТВА Ű
За шыльду  
ў гонар БНР  
зьбіраюць подпісы 

У Магілёве актывісты 
незарэгістраванага руху 
«Маладая Беларусь» распачалі 
збор подпісаў за ўсталяваньне 
шыльды ў гонар Беларускай 
Народнай Рэспублікі.

Мэмарыяльную шыльду пра-
пануецца ўсталяваць на будын-
ку краязнаўчага музэю. Менавіта 
тут у ліпені 1918 году на агуль-
нагарадзкім сходзе прадстаўнікі 
магілёўскай грамадзкасьці пад-

тры малі абвяшчэньне БНР. З амаль 
чатырохсот чалавек супраць пра-
галасавалі толькі двое й дзевяць 
устрымаліся.

Мола дзевыя актывіс ты на-
мерваюцца сабраць прынамсі 
тысячу подпісаў у падтрымку 
ініцыятывы. 

Ініцыятары кампаніі просяць ула-
ды даць згоду на ўсталяваньне па-
мятнага знаку ў гонар Беларускай 
Народнай Рэспублікі.

КУЛЬТУРА Ű
Ствараецца фан-клюб 
беларускай музыкі 

Беларуская музычная 
альтэрнатыва (БМА) 
пачала стварэньне ў 
межах кампаніі «Будзьма!» 
фан-клюбу беларускай музыкі 
«Будзьма свабоднымі!».

Фан-клюб будзе створаны на базе 
падпісчыкаў на дыскі «Песьні сва-
боды», «Не заганяйся!» ды іншых, 
паведамляецца ў рассылцы БМА 
для прэсы. 

Паводле кіраўніка БМА Віталя 
Супрановіча, выйшаў першы 
музычна-інфармацыйны дыск 
«Фэстывальны рух Беларусі», 
прысьвечаны фэстам беларускай 
музыкі, што існуюць ці існавалі.

There are various sites devoted to events in 
Belarus, which are, however, little known in 

Western Europe, and among people dealing with 
politics towards Belarus who do not understand 

the Russian or Belarusian languages.
The site belarus-live fills this gap. The site 
allows to order weekly reception of news 
in English, Polish, Belarusian, Russian.

4

www.Belarus-Live.eu

10.10.2008 — — 16.10.2008

http://www.belarus-live.eu

